BQXK

BANKA QENDRORE E REPUBLIKES SE KOSOVES
CENTRALNA BANKA REPUBLIKE KOSOVA
CENTRAL BANK OF THE REPUBLIC OF KOSOVO

Bazuar né nenin 23, paragrafi 1, nenin 35, paragrafi 1, nénparagrafi 1.1 té Ligjit nr. 03/L-209
pér Bankén Qendrore té Republikés sé Kosovés (Gazeta Zyrtare e Republikés sé Kosovés, nr.
77/16 gusht 2010), dhe nenet 15, 16 dhe 85 paragrafi 1 té Ligjit nr. 04/L-093 pér Bankat,
Institucionet Mikrofinanciare dhe Institucionet Financiare Jobankare (Gazeta Zyrtare e
Republikés sé Kosovés, nr. 11/11 maj 2012), Bordi i Bankés Qendrore té Republikés sé
Kosovés né mbledhjen e mbajtur mé 22 dhjetor 2015, miratoi si vijon:

RREGULLORE
PER ADEKUATSHMERINE E KAPITALIT TE BANKAVE

Neni 1
Qéllimi dhe fushéveprimi

1. Qéllimi i késaj rregullore éshté té siguroj gé bankat mbajné kapital t&é mjaftueshém pér té
mbuluar rreziget nga afarizmi i tyre, t& mirémbajné nivelin minimal té kapitalit dhe njé raport
té mjaftueshmerisé sé kapitalit qé reflekton ekspozimet ndaj rrezikut té bankés, brenda dhe
jashté bilancit té gjendjes.

2. Kjo rregullore aplikohet pér te gjitha bankat e licencuara nga BQK-ja pér té operuar né
Republikén e Kosovés, me pérjashtim té degéve té bankave té huaja.

Neni 2
Pérkufizimet

1. Té gjithé termat e pérdorura né kété rregullore kané kuptim té njéjté me termet e
pérkufizuara né nenin 3 té Ligjit nr.04/L-093 pér banka, institucione mikrofinanciare dhe
institucione financiare jobankare dhe / ose me pérkufizimet né vijim pér géllimin e késaj
rregulloreje:

a) Banké - do té thoté njé shogéri aksionare e angazhuar né veprimtari bankare, duke
pérfshiré njé subjekt té varur, té licencuar nga BQK-ja;

b) Degé e bankés sé huaj - do té thoté njé person gé éshté i organizuar, ka seliné e vet
dhe posedon licence pér tu angazhuar né veprimtari bankare né ndonjé juridiksion
tjetér pérve¢ Kosovés;



c) Kapitali i klasés sé paré i ekuitetit té zakonshém - nénkupton kapitalin e pérhershém
té paguar dhe té lejuar té bankés i cili mund té pérbéhet nga:

I. aksionet e zakonshme té kapitalit dhe shtesat e lidhura me té
ii. fitimet e pashpérndara

Shtesat e kapitalit té klasés sé paré - nénkuptojné:

aksionet preferenciale té pérhershme (ato té cilat, né rast té likuidimit té
bankés, nuk paguhet asnjé shumé derisa té gjithé depozitorét dhe kreditorét
tjeré jané paguar plotésisht, mirépo paguhen térésisht (preferencial) para se
cdo aksionar i zakonshém paguhet dhe ka té drejté té pajtohet mbi pagesat e
dividentés, por i cili nuk ka maturitet apo opsion t€ mbajtésve t€ tyre pér t’u
kthyer);

instrumente tjera, té cilat mund té aprovohen nga BQK kohé pas kohe, si
kapital i pérhershém i pranueshém, me rregull ose urdhér.

Zbritjet e kapitalit té klasit té paré:

iv.

Emri i miré dhe mjetet e paprekshme, té cilat duhet té zbriten nga kapitali i
klasit té paré para se té béhet kalkulimi i pjesés sé kapitalit té klasit té dyté;

Investimet né ekuitetin e bankave dhe institucione tjera financiare gé paragesin
mbi dhjeté pér gind (10 %) té kapitalit té tyre (kétu duhet té pérfshihen edhe té
drejtat e varura), ose investimet me njé shumé mé té vogél se 10% té kapitalit
té tyre, por me ndikim té réndésishém né marrjen e vendimeve té kétyre
institucioneve. Investimet né ekuitetin e bankave dhe institucioneve tjera
financiare (pérfshiré edhe té drejtat e varura) gé pérbéjné mé pak se 10% té
kapitalit té tyre, por nése né total tejkalojné 10% té ekuitetit t& bankés para
zbritjeve, ku pjesa mbi 10% e ekuitetit té€ bankés duhet té zbritet;

Pasuria e tatimit té shtyré;

Huazimet ndaj personave té ndérlidhur me bankén, pérve¢ huazimeve té
mbuluara me para té gatshme.



d) Kapitali i klasés sé dyté té bankés pérfshin:

f)

Vi.

Vii.

Rezervat e pérgjithshme pér humbjet nga kredité deri né maksimum 1.25 %
(pér gind) té mjeteve té peshuara me rrezik pér rrezikun kreditor , apo ndonjé
pérqindje tjetér & mund té kérkohet kohé pas kohe nga BQK-ja me rregull ose
urdhér;

Aksionet preferenciale té zakonshme (duke gené aksione té preferuara té cilat
kané maturim apo jané té kthyeshme né opsione nga mbajtésit e tyre dhe té
cilat jané kumulative (kané té drejtén e pagesés sé dividentéve té kaluara té
humbura) nése banka ka opsionin e shtyrjes sé pagesés sé dividentéve;

Aksionet preferenciale me afat (aksionet, pronarét e té cilave kané té drejtén e
kthimit / shndérrimit té tyre dhe té cilat kané afat 5 apo mé shumé vite). Kéto
aksione, kohé pas kohe, jané subjekt i aprovimit si kapital gjaté téré afatit nga
BQK-ja. Shuma e aksioneve preferenciale afatgjaté (aksionet me maturitet me
té gjaté se 10 vite) té pranueshme pér t’u pérfshiré né kapitalin e klasit té dyté,
do té reduktohet nga 20% (pér gind) té shumés bazé né fillim té secilit nga 5
vitet e fundit té afatit té tyre;

Instrumentet e borxhit me afat, té cilat i nénshtrohen plotésisht té drejtave té
depozitoréve (ato té cilat, né rast té likuidimit té bankés, nuk paguhen né asnjé
shumé derisa té gjithé depozitorét té paguhen). Shuma e instrumenteve té
borxhit té varur afatgjaté (me maturitet mé té gjaté se 10 vite) i pranueshém
pér t’u pérfshiré né kapitalin e klasés sé dyté do té reduktohet nga 20% (pér
gind) té shumés bazé né fillim té secilit nga 5 vitet e fundit té afatit té
instrumentit;

Instrumentet e borxhit té cilat jané detyrimisht té konvertueshme né aksione té
zakonshme dhe té cilat jané té pasiguruara dhe plotésisht té pagueshme;

Borxhet e varura jané obligime, mirépo nése borxhet e varura jané me afat
bazé té maturimit mé té gjaté se 5 vite, atéheré ato mund té pérfshihen si
kapital i klasés sé Il deri né maksimum 50% té kapitali té klasés sé I; dhe

Kapitali i klasés sé Il nuk mund té jeté mé i madh se 100% i kapitali té klasés
sél.

Totali i kapitalit - nénkupton shumén e kapitalit t€ klasés sé paré dhe kapitalit té
klasés sé dyté.

Mjetet e rrezikuara - nénkuptojné té gjitha mjetet monetare té mbajtura né bilancin e
gjendjes sé bankés, si p.sh njé kredi e cila bart ¢farédo rreziku té humbjes né vleré pér
até banke.



g) Zérat jashtébilancor - nénkuptojné obligimet kontingjente té bankés duke pérfshiré
zévendésuesit direkt té kredive, té lejuara nga banka si garancione borxhi, letér kredi
standby dhe kontingjentet tjera té cilat duhet té shpalosen si fusnota né bilancin e
gjendjes, por pér té cilat nuk ka vleré rreziku definitive pér géllim té& pérfshirjes né
pjesét kryesore té bilancit té gjendjes.

h) Emri i miré - nénkupton tejkalimin e vlerés aktuale té mjeteve té bankés mbi vlerén e
mjeteve né librat e bankés, e definuar mé tepér sipas standardeve ndérkombétare té
kontabilitetit.

1) Mjetet e paprekshme - nénkuptojné mjetet e identifikueshme jo-monetare té bankés, té
cilat nuk kané substancé fizike, té cilat mbahen dhe kontrollohen si rezultat i ngjarjeve
té méparshme dhe prej té cilave priten té rrjedhin pérfitime né té ardhmen, té
definuara mé tepér sipas standardeve ndérkombétare té kontabilitetit.

j) Zévendésues direkt i kredive - nénkupton ¢farédo marréveshje né té cilén banka merr
rrezikun e humbjeve té lidhura kreditore nga mjetet apo kérkesat tjera té cilat nuk i ka
transferuar kur rreziku i humbjes kreditore tejkalon aksionet pro rata té mjeteve ose
kérkesave tjera té bankeés .

k) Letér kredité e lidhura me tregti - nénkupton instrumente veté-likuiduese afat
shkurtra té cilat pérdoren pér té financuar garkullimin e mallrave dhe jané té
kolateralizuara me po ato mallra.

I) Rreziku operacional - nénkuptohet si rrezik i humbjeve té shkaktuara nga proceset e
brendshme té déshtuara apo jo adekuate, té njerézve, sistemeve dhe ngjarjeve té
jashtme. Rreziku operacional pérfshin rrezikun ligjor, mirépo pérjashton rrezikun
strategjik si dhe até té reputacionit.

m) Raporti i kredisé me vlerén (KNV) - definohet si bilanci i shfrytézuar i kredisé
pjesétuar me vlerén e tanishme té tregut, té objektit.

Neni 3
Minimumi i kapitalit

1. Bazuar né paragrafin 1 té Nenit 15 té Ligjit nr.04/L-093 pér banka, institucione
mikrofinanciare dhe institucione financiare jobankare, bankat duhet té& kené né ¢do kohé,
minimum shtaté (7) milioné euro, subjekt i kufizimeve nga paragrafi i 2 i Nenit 15 té Ligjit
nr.04/L-093 pér banka, institucione mikrofinanciare dhe institucione financiare jobankare.



2. Kérkesa nga paragrafi 1 i kétij Neni duhet té pérmbushet brenda 6 muajve pas hyrjes né
fuqi té Ligjit Nr.04/L-093 pér banka, institucione mikrofinanciare dhe institucione financiare
jobankare.

Neni 4
Raportet e adekuatshmérisé sé kapitalit

1. Bankave iu kérkohet gé t& mirémbajné raportin minimal prej 12% (pér gind) té totalit té
kapitalit dhe 8% (pér gind) té kapitalit t& klasés sé paré, né raport me mjetet e peshuara me
rrezik dhe rrezigeve tjera. Ky minimum aplikohet pér té gjitha bankat. Sipas mandatit té saj
nga paragrafi 2 i nenit 16 té Ligjit nr.04/L-093 pér banka, institucione mikrofinanciare dhe
institucione financiare jobankare, BQK-ja mund t’iu kérkojé bankave t’i mbajné kéto raporte
né pérgindje edhe mé té larta se sa niveli i pércaktuar sipér.

2. BQK-ja aplikon gjithashtu raportin minimal té levés sipas nenit 9 té késaj rregullore.
Neni 5
Mjetet e peshuara me rrezik dhe kérkesat nga zérat jashtébilancor
1. Shkallet e peshimit té rrezikut té mjeteve té bankés me géllim té matjes sé pajtueshmérisé
me kété Rregullore jané si mé poshté:
Kategoria 1 — Shkalla e Rrezikut prej Zero Pérgind (0%)
(a) Paraté e gatshme né Euro ose valuta tjera té jashtme konvertibile.

(b) Bilancet me BQK dhe kérkesat prej Bankave Qendrore té shteteve té klasifikuara
nga agjencionet e klasifikimit, si¢ &shté e pérshkruar né Aneksin 1.

(c) Mbajtja e letrave me vleré té Iéshuara nga Qeveria e Republikés sé Kosovés dhe
niveli lokal geverisés (komunat).

(d) Kérkesat direkte nga apo kérkesat té garantuara pa kushte nga geverité gendrore
té shteteve, té klasifikuara nga agjencionet e klasifikimit, si¢ éshté e pérshkruar né
Aneksin 1.

(e) Metalet dhe gurét e cmueshém, té vlerésuara sipas vlerave té miratuara nga BQK-
ja, pér secilin rast gé mbahen né trezorin e bankés apo né trezorin e ndonjé
depozitori, qé nénkuptohet sé i takon bankés.



(F) Kredité apo pjesét e tyre, té mbuluara me para té gatshme né Euro ose valuta tjera
lehté té konvertueshme, té mbajtura né vlerén e tanishme, té depozituara né banke,
té 1éna peng dhe té bllokuara pér até géllim.

(g) Kérkesat ndaj fondeve té themeluara térésisht nga njé apo mé shumé qeveri
gendrore, bankat gendrore, bankat shumépaléshe (multilaterale) zhvillimore, apo
entitete té sektorit publik té trajtuara me rrezik sipas juridiksionit ku jané té
themeluara, ndaj té cilave aplikohet peshim me rrezik 0% me kérkesat e késaj
rregulloreje. Burim i vetém i kétyre fondeve duhet té jené fondet e paguara nga
institucionet e lartcekura né formé té pjesémarrjes dhe jo té financuara me ané té
borxheve.

(h) Kérkesat ndaj Fondit Monetar Ndérkombétar — (IMF-International Monetary
Fund), Bankés pér Shlyerje Ndérkombétare - (BIS — Bank for International
Settlements), Bankés Qendrore Evropiane (ECB — European Central Bank), dhe
ndaj Komunitetit Evropian (European Community).

(i) Kérkesat ndaj bankave shumépaléshe té zhvillimit, si vijon: Bankés Ndérkombétare
pér Rindértim dhe Zhvillim (International Bank for Reconstruction and
Development); Korporatés Ndérkombétare pér Financa (International Finance
Corporation);  Bankés  Ndér-Amerikane pér  Zhvillim  (Inter-American
Development Bank); Bankés Aziatike e Zhvillimit (Asian Development Bank);
Bankés Afrikane pér Zhvillim (African Development Bank); Bankés sé Késhillit
té Evropés pér Zhvillim (Council of Europe Development Bank); Bankés Nordike
té Investimeve (Nordic Investment Bank); Bankés sé Karaibeve pér Zhvillim
(Caribbean Development Bank); Bankés Evropiane pér Rindértim dhe Zhvillim
(European Bank for Reconstruction and Development); Bankés Evropiane té
Investimeve (European Investment Bank); Fondit Evropian té Investimeve
(European Investment Fund); Agjencisé Shumépaléshe pér Garantimin e
Investimeve  (Multilateral  Investment  Guarantee  Agency);  Qendrés
Ndérkombétare Financiare pér Mbrojtje (International Finance Facility for
Immunisation); dhe Bankés Islamike e Zhvillimit (Islamic Development Bank).

Kategoria 2 — Shkalla e Rrezikut prej Njézet Pérqind (20%)

(a) Kérkesat direkte nga apo kérkesat e garantuara pa kushte nga bankat, me
klasifikim kreditor afatshkurtér nga agjencionet e klasifikimit, si¢ éshté pérshkruar
né Aneksin I.

(b) Kredité apo pjesét e tyre té mbuluara me kolateral né formé té letrave me vleré, té
emetuara apo té garantuara pa kushte nga bankat gendrore apo geverité gendrore
té shteteve, té klasifikuara nga agjencionet e klasifikimit, si¢ éshté pérshkruar né
Aneksin 1.



(c) Letrat me vleré té emetuara nga apo té garantuara pa kushte nga bankat gendrore
apo qeverité gendrore té shteteve, té klasifikuara nga agjencionet e klasifikimit,
Si¢ éshté pérshkruar né Aneksin 1.

(d) Kredité apo pjesét e tyre té mbuluara me Kkolateral, t¢ emetuara nga, apo té
garantuara nga institucionet kredituese multilaterale apo institucionet pér zhvillim
regjional apo global, subjekt i aprovimit paraprak nga BQK-ja.

(e) Kérkesat nga bankat, me maturitet t& mbetur deri né njé vit, dhe kérkesat té
mbuluara me garancion té pakushtézuar dhe té pa anulueshém dhe letrave me
vleré té emetuara nga kéto banka, té licencuara nga BQK-ja. Kérkesat nga bankat
nuk duhet té pérfshijné kérkesat e shérbyera si kolateral né banka tjera, kérkesat e
pérfshira si komponent e fondeve vetjake té kétyre bankave dhe gjithashtu edhe
kérkesat e bankave né proceduré gjygésore.

(f) Paraté né proces té mbledhjes (grumbullimit).
Kategoria 3 — Shkalla e Rrezikut prej Tridhjeté e Pesé Pér qind (35%)

(a) Kredité hipotekare rezidenciale té kualifikuara — Kategoria A (KHRK-A) sipas
rregullores sé BQK-sé pér kredité hipotekare rezidenciale..

Kategoria 4 — Shkalla e Rrezikut prej Pesédhjeté Pérqgind (50%0)

(@) Kérkesat direkte me maturitet prej njé viti apo me pak apo kérkesat e garantuara
pa kushte nga bankat, subjekt i aprovimit paraprak nga BQK-ja, té cilat kané
klasifikim kreditor afatshkurtér nga agjencionet e klasifikimit, si éshté pérshkruar
né Aneksin I.

(b) Keérkesat direkte nga apo kérkesat té garantuara pa kushte nga geverité gendrore té
shteteve, té klasifikuara nga agjencionet e klasifikimit, si¢ éshté e pérshkruar né
Aneksin 1.

(c) Kredité hipotekare rezidenciale té kualifikuara — Kategoria B (KHRK-B) sipas
rregullores sé BQK-sé pér kredité hipotekare rezidenciale.

Kategoria 5 — Shkalla e Rrezikut Shtatédhjeté e Pesé Pérqgind (75%)

(a) Kredité apo pjesét e tyre té mbuluara me kolateral né formé té hipotekave té
banimit té prioritetit té paré, ku shuma e papaguar nuk i kalon 30 dité vonesé (kur
njé kredi éshté né vonesé mbi 30 dité, atéheré i gjithé ekspozimi i atij kredi-
marrési duhet té peshohet sikurse kredia, me pérjashtim té kredive té mbuluara me
para té gatshme dhe nése burimi i pagesés pér ekspozimin tjetér jané té ndryshme
me até té kredisé), e cila éshté subjekt i kushteve té méposhtme:



(i) Pronésia e pronés sé banimit duhet té verifikohet dhe dokumentohet;

(i)  Maksimumi i raportit t& kredisé me vlerén e patundshmérisé (KNV) nuk
mund té kaloj gjashtédhjeté e pesé pér gind (65%); dhe

(iii) Vlera e tregut e pronave té paluajtshme duhet té mbéshtetet nga njé vlerésues
i pavarur, i cili mund té jeté né formé té vlerésimit nga vlerésuesi i
kualifikuar dhe licencuar i pasurisé sé patundshme, apo nga baza e tatimit té
pronés sé paluajtshme, e béré nga komunat né pajtim me Ligjin mbi
Tatimin e Pronés sé Paluajtshme né Kosove.

(b) Kredité pér ndértuesit pér té financuar ndértimin e pasurive té patundshme, ku
prona e financuar ka gené e shitur apo léshuar me gira, né pajtueshméri me
kontratén ligjore té plotfugishme, ku nga shitjet e vazhdueshme apo giraté,
pérfituese pa kushte éshté banka.

Kategoria 6 — Shkalla e Rrezikut njégind pér qind (100%o)
(a) Keérkesat direkte me maturitet prej njé viti apo mé pak apo kérkesat e garantuara
pa kushte té bankave, subjekt i aprovimit paraprak nga BQK-ja dhe té cilat nuk

kané klasifikim.

(b) Té gjitha kérkesat tjera té debitoréve, té cilat nuk kualifikohen né kategorité e
shkalléve té rrezikut 1-4.

(c) Lokalet afariste, fabrikat dhe pajisjet, mjetet tjera themelore dhe pasurité tjera té
patundshme si rezultat i sekuestrimit apo formave tjera té marrjes sé pronave, si
rezultat i déshtimit té pagesave.

(d) Kredité hipotekare rezidenciale té kualifikuara né vonesé mbi 90 dité pas zbritjes
sé provizioneve specifike.

Kategoria 7 — shkalla e rrezikut njégind e pesédhjeté pér gind (150%)

(a) Keérkesat direkte me maturitet prej njé viti apo mé pak apo kérkesat e garantuara
pa kushte té bankave, subjekt i aprovimit paraprak nga BQK-ja, té cilat kané
klasifikim afatshkurtér, si¢ éshté pérshkruar né Aneksin 1.

2. Faktorét konvertues té zérave jashtébilancor

Vlerat vijuese jané pércaktuar né zérat jashtébilancor:



a) Pjesét e pashfrytézuara té obligimeve me afat maturimi bazé prej 1 (njé) viti ose mé
pak dhe pjesét e pashfrytézuara té obligimeve, té cilat jané pa kushte té anulueshme,
né ¢do kohé, pa marré parasysh afatin, u caktohet 0% e vlerés sé tyre nominale me
géllim té matjes sé rrezikut.

b) Letér kredité veté-likuiduese afatshkurta té lidhura me tregti; duke pérfshiré letrat
komerciale té kredisé dhe garancioneve pér tender u caktohet 20% té vlerés sé tyre
nominale me géllim té matjes sé rrezikut.

c) Zévendésuesit direkt té kredive gé pérfshijné garancionet e pagesave dhe letér kredi
standby u caktohet 100% e vlerés sé tyre nominale me géllim té matjes sé rrezikut.

d) Cdo zé tjetér i pa pérfshiré né (b) dhe (c) u caktohet 100% té vlerés nominale pér
konvertim né ekuivalent té bilancit té gjendjes.

Neni 6
Rreziku operacional

1. Bankat duhet té aplikojné gasjen e treguesit bazik (QTB) sipas kornizés sé kapitalit nga
Basel II.

a) Sipas QTB-sé, njé ngarkesé e kapitalit prej pesémbédhjeté pérqgind (15%) té té hyrave
bruto duhet t’iu shtohet mjeteve t€ rrezikuara t€ bankés pér kalkulim té raportit té
rrezikut té mjeteve. Té hyrat bruto definohen si té hyrat neto nga interesi plus té hyrat
neto jo nga interesi. Eshté e menduar gé kjo masé duhet:

I. té jeté bruto nga ¢farédo ngarkese (p.sh pér interesin e papaguar);

ii. té jeté bruto nga shpenzimet operative, pérfshiré ngarkesat e paguara ofruesve té
shérbimeve té jashtém;

iii. té mos pérfshijé fitimet/humbjet nga shitja e letrave me vleré té cilat mbahen ne
librat e bankés pér géllime jo tregtimi;

iv. té mos pérfshijé pozicione jo té rregullta apo té jashtézakonshme si dhe té hyra qé
rrjedhin nga sigurimi.

b) Pér bankat e sapo themeluara, me té dhéna mé pak se tri vjet, duhet té pérdor té hyrat
bruto deri né datén e caktuar me géllim té arritjes deri te mesatarja e té hyrave bruto,
derisa té hyrat bruto pér kuartalet e mbetura té lihen zero.



2. Me aprovimin paraprak t¢ BQK-sé, bankat mund té aplikojné gasjen e standardizuar pér
kalkulim té kapitalit pér rrezik operacional. Sipas qgasjes sé standardizuar kérkesa pér kapital
pér rrezikun operacional éshté mesatarja e tri viteve e treguesve relevant té mjeteve té
rrezikuara, té llogaritura ¢do vit sipas linjave biznesore (né pajtim me Aneksin Il dhe Aneksin
[11). Pér secilin vit, kérkesa negative pér kapital né njé linjé biznesore, gé rrjedh nga njé
tregues relevant negativ mund té ngarkohet né total. Sidogofté, kur ngarkesa totale pér kapital
pér té gjitha linjat biznesore brenda njé viti té caktuar éshté negative, atéheré e dhéna mesatar
pér até vit duhet té jeté zero. Mesatarja tre vjecare llogaritet né bazé té vrojtimeve té tre
viteve té fundit, né fund té secilit vit financiar. Kur té dhénat e audituara nuk jané né
dispozicion, vlerésimet nga banka mund té pérdoren.

Neni 7
Rreziku i tregut

Nése BQK vleréson se banka ka ekspozim té larté ndaj rrezikut té tregut, mund té kérkojé
kapital shtesé ndaj bankés.

Neni 8
Planifikimi i kapitalit

BQK-ja kérkon nga bankat gé té zhvillojné njé proces té brendshém té planifikimit té
adekuatshmérisé sé kapitalit, né raport me profilet e tyre té rrezikut, i cili né vazhdimési
paraget nivelin e adekuatshmérisé sé kapitalit té vlerésuar nga ana e bankés. Procesi i
brendshém i planifikimit té adekuatshmérisé sé kapitalit nga bankat, do té jeté subjekt i
vlerésimit nga ana e BQK-sé.

Neni 9
Raporti i levés

1. Neni 16.2 i Ligjit nr.04/L-093 pér banka, institucione mikrofinanciare dhe institucione
financiare jobankare, jep fugi BQK-sé té caktojé raportin minimal té levés.

2. Bankat duhet t& mirémbajné raportin minimal té levés prej shtaté pér gind (7%). (Raporti i
levarazhit &shté i barabarté me totalin e ekuitetit / totalin e mjeteve).



Neni 10
Zbatimi, masat pérmirésuese dhe dénimet civile

Cdo shkelje e dispozitave té késaj rregulloreje do té jeté subjekt i masave pérmirésuese dhe
ndéshkuese, si¢ pércaktohet né Ligjin nr. 03/L-209 pér Bankén Qendrore dhe Ligjin nr.04/L-
093 pér banka, institucione mikrofinanciare dhe institucione financiare jobankare.

Neni 11
Shfugizimi
Me hyrjen né fuqi t& késaj rregulloreje, shfugizohet Rregullorja pér Adekuatshmériné e
Kapitalit té Bankave, e miratuar nga Bordi i Bankés Qendrore mé 26 prill 2013 dhe
Rregullorja pér Adekuatshmériné e Kapitalit t&¢ Bankave, e miratuar nga Bordi i Bankés

Qendrore, mé 26 shkurt 2015, si dhe ¢do dispozité tjetér gé éshté né kundérshtim me kété
rregullore.

Neni 12
Shtojcat

Pjesé pérbérése té késaj rregulloreje jané Aneks I, Aneks 11 dhe Aneks IlI.

Neni 13
Hyrja né fuqi

Kjo rregullore hyn né fugi mé 1 janar 2016.

Kryetari i Bordit té Bankés Qendrore té Republikés sé Kosovés

Prof. Dr. Bedri Peci



Aneks |

Kérkesat nga Bankat
Qendrore dhe Qeverité

Klasifikimi AAA deri A+ deri BBB+ deri | BB+ deri NEN B- Pa
AA- A- BBB- B- klasifikim
Peshimi me rrezik 0% 20% 50% 100% 150% 100%
Kérkesat nga bankat
et e AAA deri A+ deri BBB+ deri | BB+ deri . Pa
Klasifikimi AA- A- BBB- B- Nen B~ | jasifikim
Peshimi me rrezik pér
Kerkesatme afatte 50, 50% 100% 100%  150%  100%
maturitetit mé té gjaté
se tre (3) muaj
Peshimi me rrezik pér
Kérkesat me afat te 20% 20% 20% 50% 150%  100%
maturitetit deri né tre
(3) muaj
Interpretimi Moody's S&P Fitch
Afat- Afat - Afat- Afat - Afatgiats Afat -
gjaté shkurtér gjaté shkurtér g shkurtér
Klasifikimi i shkalléve té Klasi- Klasi- Klasi- Klasi- Klasi- Klasi-
investimeve fikimi fikimi fikimi fikimi fikimi fikimi
Kualiteti mé i larté kreditor Aaa AAA AAA
Aal AA+ AA+
e . P-1 Al+ F1+
Kualitet i larté kreditor Aa2 AA AA
Aa3 AA- AA-
K itet i fugishém i Al At At
apacitet 1 fugishem | A2 p-2 A Al A F1
pagesés
A3 A- A-
Kapacitet adekuat i pagesés Baal BBB+ A-2 BBB+ F2
Baa2 P3 BBB BBB
Kla5|f.|.k|rr.1.|_| fund_lt i Baa3 BBB- A-3 BBB- F3
shkallés sé investimeve




Klasifikimi i shkalléve

spekulative

Spekulative Bal BB+ BB+

Zhvillim i rrezikut kreditor Ba2 BB BB

Pér shka}k té ndryshimeve Ba3 BB- BB-
ekonomike 5 5
Spekulim i larté Bl B+ B+

Rreziku kreditor prezent, B2 B B

Me rr_largjlne té kufizuar B3 B. B-

sigurie Not

Rrezik i larté mos pagese, Caal prime CCC+ CC+

Kapaciteti i varur nga

Kushtet, Caa2 CCC C CCC C
e pandérprera favorizuese Caa3 ng CCC-, CC

Mos pagesg,

Megjithaté, perspektivé e Ca, C C,D D C,D D
kthimit té pjesshém

Aneks 11

Formula pér kalkulimin e ngarkesés sé kapitalit pér rrezik operacional, sipas Qasjes sé
Treguesve Bazik (QTB) éshté:

KBIA = {3 (GIl...nx o) }/n

Ku:

KBIA = Ngarkesa pér kapital sipas QTB-sé

Gl =té hyrat bruto vjetore té bankés, kur jané pozitive, gjaté tri viteve t& méparshme
n = numri i tri viteve té méparshme kur té hyrat bruto vjetore jané pozitive

o=15%

Formula pér kalkulimin e ngarkesés sé kapitalit pér rrezik operacional, sipas Qasjes sé
Standardizuar (QS) éshté:

KSA = {dvitet 1-3 max[>(GI1-8 x B1-8), 0]}/3

Ku:

KSA = ngarkesa e kapitalit sipas QS

GI1-8 = té hyrat bruto vjetore, pér vitin e caktuar, pér secilén nga teté linjat biznesore
B1-8 = faktori fiks beta (i definuar né aneksin I1I).



Aneks 111

Linjat biznesore Lista e aktiviteteve Pérgindja
Sigurimi i instrumenteve financiare dhe/ose plasimi
i instrumenteve financiare né njé bazé detyrimore
Financa korporative té kompanisé
Shérbimet e lidhura me pérkrahjen
Késhilla Investuese
Késhillat ndérmarrjeve mbi strukturén e kapitalit,
strategjisé industriale dhe ¢éshtjeve té lidhura dhe
késhillave dhe shérbimeve té lidhura me bashkimin
dhe blerjet e ndérmarrjeve
Kérkime investuese, analiza financiare dhe forma
tjera té rekomandimeve té pérgjithshme lidhur me
tansaksionet né instrumente financiare
Tregtimi né llogari personale

18%

Ndérmjetésim parash

Tregti dhe shitje Pranim dhe ridérgim té urdhéresave né lidhje me

njé apo mé tepér instrumente financiare
18%
Zbatimi i urdhéresave né emér té klientéve

Plasimi i instrumenteve financiare pa bazé detyrimi
nga kompania

Operimi i pajisjeve tregtare multilaterale

Ndérmjetésim me pakicé Pranim dhe ridérgim té urdhéresave né lidhje me
(Aktivitetet me persona fizik | njé apo mé tepér instrumente financiare
individual apo me entitete té

vogla dhe t& mesme) Zbatimi i urdhéresave né emér té klientéve 12%

Plasimi i instrumenteve financiare pa bazé detyrimi
nga kompania

Pranimi i depozitave dhe fondeve tjera té ri
pagueshme

Veprime bankare komerciale = <redi-dhenie 15%
Qira-dhénie (Leasing) financiare

Garancione dhe detyrime financiare



Veprime bankare me pakicé / = Pranimi i depozitave dhe fondeve tjera té ri

(eng. Retail)

Ndérmjetésim me pakicé
(Aktivitetet me persona fizik
individual apo me entitete té
vogla dhe té mesme)

Pagesa dhe barazime

Shérbimet e ndérmjetésimit
(eng.Agency services)

Menaxhim i mjeteve

pagueshme

Kredi-dhénie

Qira-dhénie (Leasing) financiare

Garancione dhe detyrime financiare
Shérbime ridérgimi té parave

Emetim dhe administrimi i llojeve té pagesés

Ruajtja dhe administrimi i instrumenteve financiare
né llogari té klientéve, duke pérfshiré kujdestariné
dhe shérbimet e ngjashme si menaxhimi i parasé sé
gatshme/kolateralit.

Menaxhim portofoli

Veprimet per investimet e perbashketa ne letrat me
vlere te transferueshme (ang. Undertakings for
Collective Investment in Transferable Securities)

Forma tjera té menaxhimit té mjeteve

12%

18%

15%

12%



